“Җиңүгә  илткән  юллар” фестиваленә  концерт  программасы
                     ( Бөек Җиңүнең  70 еллыгына багышланган  сценарий)
     Зал  чәчәкләр һәм тасмалар белән бизәлгән. Талгын гына музыка астында ике  алып баручы  чыга.

              1 нче алып баручы.
   Язлар үтеп, ямьле җәйләр килде

   Туган ягым күмелде чәчәккә.

   41 нең җәен халык каршылый      
   Зур өметләр баглап киләчәккә.

            Ак болытлар өерен тирбәтеп

            Җылы җилләр тагын истеләр.

            Кояш нуры белән бизәлешкән

            Күбәләкләр очып киттеләр.

           2 нче алып баручы.

    Күкрәк киереп, гөлләр таҗын җилпи

    Күрегез, күр безне, дигәндәй.

    Тоелалар алар сәлам юллап,

    Бер-берсенә башын игәндәй.

                Шул иртәдә печән чабу өчен 

               Авыл халкы чыкты болынга

               Күмәкләшеп, өмә ясап эшли-

               Шундый гадәт борын-борыннан.

             1 нче алып баручы.

                         Сызганулы кулда чалгы,

                         Эх, ул яшел печән исләре...

                         Эшкә дәрт һәм кулга дәрт бирә

                         Туган якны ярату хисләре.                                                                        

        Парлы  татар  халык  биюе (“Балкыш” бию  коллективы )
       Бию ахырында Левитан тавышы яңгырый , радио аша сугыш башлануы  игълан ителә. Бу хәбәрне “Изге  сугыш” җыры күтәреп ала.( Презентация  слайд 1күрсәтелә)
Солдатларны сугышка озату күренеше. Биюче егетләрне   ана  (сәхнә  артында)  һәм  кызлар озатып кала
          Ана.
         Сау бул, улым, читкә оч син,

          Бәхет яусын юлыңа.

          Авылың өчен тыныч бул син,

          Анаң кала урыныңа.

                    Лачын коштай очып,

                    Дошманны ку иленә.

                    Яшен ташы булып оч син,

                    Оч син фашист өстенә.     
        Сәлам хатың килгән саен,

        Бәйрәм күлмәген киярмен.

        Минем улым батырларча

        Бурычын үти диярмен.

              Шарипова  Гөлназ   башкаруында  “Кайту”  җыры  башкарыла. 
     1 нче алып баручы.   Илебезне кара кайгыга салган, бик күпләрне ятим иткән, яшь кызларны гаиләсез, хатыннарны тол калдырган иң канкойгыч, иң мәрхәмәтсез сугыш тәмамлануга  тиздән  70 ел була. Арабызда бу сугышны үз җилкәләрендә татыган, аның бар авырлыкларын кичергән ветераннар юк диярлек инде. 

     2 нче алып баручы.   Тылда, ачлык-ялангачлыкта фронттагы солдатларыбызга аз булса да җиңеллек китерик дип, бар авыр эшне үз җилкәләренә салган апаларыбыз да берәм-берәм арабыздан китеп баралар. Балачаклары бу каһәр суккан сугыш елларына туры килгән абый-апалар да инде бик өлкән яшьтә. 

     1 алып  баручы.  Бөек   Җиңүнең  70  елллыгы

якынлашкан көннәрдә ул вакыйгалар турында сөйләми калу мөмкин түгел. Бүгенге  “Җиңүгә  илткән  юллар”  дип  исемләнгән  район   фестиваленең   зона  туры  сугыш китергэн хәсрәт-михнәт  дәрьясын  соңгы  тамчысына  хәтле  эчеп,   яшьлекләрен,  бәхетләрен  корбан  итеп,  ул елларның  авыр  йөген  җигелеп  тарткан  сугыш  чоры  кешеләренә  багышлана.  
       Концерт  номеры:  Нигматзянов  Данис  “Әнкәй  мине  таңда  уят  әле”
1. Сугыш... Меңләгән шәһәрләр җимерелгән, җир йөзеннән гөрләп торган авыллар юкка чыккан, шау чәчәккә күмелгән бакчалар янып көлгә әйләнгән. Коточкыч сугышка безнең авыл җирлегеннән   529    якташыбыз киткән һәм аларның бары тик   229   гына туган якка әйләнеп кайтырга насыйп булган.

2. Әйе... Барлык ир-егетләр сугышка китәләр, авылда картлар, хатын-кызлар, балалар калалар. Ә тормышны алып барырга кирәк иде – игенен дә игәргә, балаларны да ач-ялангач итмәскә, сугыш кырына икмәген, коралын да озатырга, бик зур салымын да түләргә кирәк була.
             Шәвәлиева  Нурзилә  башкаруында  “Авылга  әйләнеп  кайт  әле”  җыры  яңгырый. 
          Зал уртасында  авыл өе күренеше. Хатын-кызлар оекбаш бәйләп утыра. Фатыйма бер тәрәзәдән- бер тәрәзәгә карап йөренә.
              Катнашалар:

Мәргүбә:  Ана-  Шагабиева   Айсинә
Фатыйма: Мәргүбәнең килене – Бикчантаева  Алисә
Хәдичә: Күрше хатыны- Сөнгатуллина  Алсу 
Хат ташучы кыз: -Яруллина  Алсу
Хәдичә: Мәргүбә малаеңнан бер дә хәбәр алганыгыз юкмыни соң?

Мәргүбә: Юлдан гына бер хат язган иде, шуннан соң бер хәбәр дә булмады. Әнә киленебез дә җанын кая куярга белми, бик кайгыра.

Хәдичә: Сугыш бит инде ул Мәргүбәкәем, шулай да бер хәбәр булмый калмас әле.

Мәргүбә:  Белмим инде... Әнә, гел күңелсез хәбәрләр генә ишетелә. Яраланган килеш дошман кулында калган солдатлар да бик күп дип сөйлиләр.

Фатыйма:  Ул кадәр үк өметсезләнмик әле, әнкәй.

Мәргүбә:  Үлгәндер инде үлгәндер. Якыннарының күңеленә авыр булмасын дип юри әйтми торганнардыр әле. Менә бу оекбашны да барлык җан җылымны салып улыма дип бәйләдем.

Хәдичә: Әйе, без һәрберебез, авылдагы барлык ялгыз калган аналар,улларыбызга һәм фронттагы ирләребезгә оекбаш-бияләйләр бәйләдек. Шушы җан-җылыбызны биреп бәйләгән әйберләр аларга көч-куәт биреп торсын иде.

Мәргүбә: Амин шулай булсын.

Хәдичә:  Ирләр сугышта булгач авыл тып-тын калды, кичләрен   кызларның  җырлаган  тавышлары да ишетелми .                                                                   
Мәргүбә:  Җыр  дигәннән безнең киленебез дә бик  матур  итеп  җырлый белә бит. Әйдәле, Фатыйма кызым бер күңелләрне юат әле.

    Фатыйма   “Шәмдәлләр” дигән җырны җырлап җибәрә .  Хәдичә белән Мәрглап күз  яшьләрен сөртәләр.
Хәдичә: Киленең эшкә генә түгел,  җырларга да оста икән. Рәхмәт кызым.

    Шул вакытта ишек шакыйлар. 
Фатыйма: Әнкәй, әнкәй хат ташучы кереп килә безгә, бәлки шатлыклы хәбәрләр алып киләдер.
Тыштан ишетелә: Фатыйма апа сезгә Илһам абыйдан хат бар,  иң беренче сезгә килдем.
Фатыйма:  Әй рәхмәт яугыры. Әнкәй,  Илһамнан хат бар.
Мәргүбә: Укы кызым,  тизрәк укы, ниләр язды микән?

    Фатыйма хат укый.
“Исәнмесез, минем өчен якын , кадерле , газиз туган якларда яшәп ятучы әнием, сөекле Фатыймам. Сезгә  сагынычлы кайнар сәламнәр җибәреп фронттан  Илһам хат яза. Сәлам барча туганнарга, күршеләргә һәм мине сораганнарга.

     Сөекле әнием, сәламәтлекләрең ничек? Фатыйманың эшләре ничек бара? Авылда нинди яңалыклар  бар? Менә тагы ямьле язлар җитә. Сезнең белән күрешү көннәрен түземсезлек  белән көтәм. Тиздән, бик тиздән дошманны җиңеп, туган якларга әйләнеп кайтырбыз.”                                            
  Магнитофон язмасында Илһамның тавышы:         
      Хуш, акыллым, соңгы сәламемне

      Юллыйм сиңа җилләр аркылы,

      Барсын сиңа кайнар сәлам булып

      Йөрәгемнең сүнмәс ялкыны.

Бик күңелем булыр җиңеп кайтып,

Бил кысышып җылы күрешү;

Өмет, җаным, болай шәп шәбен дә,

Ләкин... сугыш уен түгел шул!
      Хуш, акыллым, әгәр кайта алмасам,

      Яраланып юлда егылсам,

      Йөрәгемдә саклап ялкынымны,

      Акрын-акрын тәнем суынса,

      Хуш, акыллым! 

      Соңгы минутта да 

      Мин уйлармын синең турында.

      Исмәгыйлова  Рәсимә  башкаруында  “Рамай”  җыры  яңгырый.  Рәхим  итеп  тыңлагыз.

1. Ут әчесе тоеп кайгы кичкән, 
    Хаклык күңеле тирән яралы.

    Нәфрәт уты бөркеп сулыш ала

    Үч алу бит аның карары.

2.Дәхшәт куба, кырлар яна гүләп
Җир актарып туплар ярыла.

Яшь батырның барыр юлларына 

Утлы төтен, ялкын сарыла.

3.  Озак бара көрәш каты була

     Дошман явы күпләп кырыла.

     Ләкин батыр егет үзе бер иртәдә

     Ятып кала сугыш кырында.

       Хәзер  яңгыраячак  җырыбыз   илебезне  фашист  коллыгыннан  алып  калучы  батыр  егетләребез  турында.    Кызлар  ансамле   башкаруында    “Девятай ” җыры. 
 1 а.б. 

Озакка сузылган 4 ел...  Ул еллар әле бүген дә  һич узып китмәслек озын булып тоела.  Сугыш барганда  һәр йортны, һәр гаиләне кайгы, үлем сагалап йөрде.  Соңгы өметне өзеп, өйләргә үлем язулары килгәндә дә , халык үз-үзен аямады, көрәште. «Барысы да фронт очен! Барысы да жиңү өчен !»-бу лозунг аларнын коралына әйләнде.
  2 а.б.
    Безнең район зур түгел, 
    Илем картасында бер төртке.

    Шул төрткедән Ватан сагына

    Күпме егет, күпме ир китте.

   1 а.б.

  70  ел, 70 еллар  инде,

   Сагынып көтә авылым, кайда сез?

   Күпләрегез хыялларда гына

   Төштә генә кире кайтасыз,

   Кайда соң, сез?          Шарипова  Илһамия  башкаруында  җыр    “Кичер  мине  әнкәй,  гафу  ит”  
Каршы  алыгыз   сәхнәдә  “Балкыш”    бию  коллективы. (Башкорт  биюе)
1 а.б. 
     Югалтулар алып килде сугыш,

    Күпме дуслар кайтмый калдылар.

    Шул дусларның йокыларын саклап,

    Ак каеннар моңсу шаулыйлар.
               2 а.б.
Сагынабыз да, горурланабыз да ,

Онытылмыйлар корбан булганнар.

Бар бит менә безнең арабызда,

Җиңеп кайткан, исән калганнар.

Сезнең хөрмәткә   Шалканова  Лилия    “Үз  илемдә”   җырын башкара.
        Гайбадуллин  Ильмир  башкаруында  нәфис  сүз.  Муса  Җәлил  “Вәхшәт”
      1 а.б.  

Кич  җиткәч тә  кайтыр  төсле  итеп
Көтәсеңме  солдат  улыңны.

Кайрыйсыңмы  чыгып  киткән  якка

Каш  өстенә  куеп  кулыңны.

      2 а.б.

Һәркөн  саен, буш  вакытың  саен

Искә  аласыңдыр  син  мине.

Солдат  булдым, еракларга  киттем,

Саклыйм  хәзер  туган  илемне.

      1 а.б.

Күңелеңне,  әнкәй  һич  төшермә,

Үтәр  көннәр, үтәр  атналар.

Тынычлык  һәм  сәламәтлек  булсын

Исәннәр  бит  кире  кайталар.

       1 а.б.  Әйе,  каһәр  суккан  явыз  сугыш  күпме  аналарны-тол,  күпме  балаларны – ятим,  күпме  сөйгәннәрне  парсыз  калдырган.  Җир  йөзендә  шулай  күпме  билгесе,  ялгыз  каберләр  калган.  Сугыш  кырларыннан  туган  илләренә  исән-сау  әйләнеп  кайта  алмаганнар  турында   “Хәбәрсез  югалганнар”  җыры.  Башкара  Марат Сөнгатуллин.
     1 алып баручы.  Авыл башына чыгып, хатыннар ирләрен, ваемсыз сабыйлар әтиләрен, яшь кызлар сөйгәннәрен фронтка озата. Берни аңламаган сабыйлар  сугышның нинди куркыныч икәнлеген белмиләр шул әле.Тиздән, бик тиздән үзләренең ятим каласыларын  да, балачаклары буразна арасында үтәселәрен  дә аңламый алар. Сугыш рәхимсез. “Әткәй, китмә!”- диеп елаган балалар инәлүен дә ишетми ул сугыш.
      2 алып баручы. 
      1 а.б.  Әйе, сугышның утлы мәхшәре безнең Олы  Мәтәскә халкын да нык каһәрләгән.   Без,  ул буын  каһарманнарына    сокланып, сезнең түземлегегез алдында  баш иябез.           Егетләр   башкаруында    “Озатып  вокзаллар  каршында”   җыры  сезгә  багышлана. 
      Насыйрова  Энҗе  һәм   Насыйрова  ___________  башкаруында   әдәби-музыкаль   композиция.   
       Сәхнәдә  “Балкыш”  бию  коллективы  башкаруында   “Моряк”  биюе. 
              1 а.б.

         Сугышта калды,безнен егетлэр ,
        Сагыну-сагыштан кипте желеклэр.
         Шат елмайсак та, ут яна  эчтә
         Безнен кунелләр бик нечкә, нечкэ.
            2 а.б. 

         Эшкә бирдек без йөрәк ярсуын,
         Йөрәк янганда эчтек кар суын.
          Тал-чыбык иде безнең дэ буйлар,
          Үтте гомерләр,булмады туйлар.
           Сугышта калды безнең егетләр,
           Күз яше булып акты өметләр.
А.б. Ил бәхете өчен мәхәббәтләрен корбан итеп,  гомер көзләрен ялгызлыкта каршылаучы кызларыбыз аерым бер хөрмәткә,   ихтирамга  лаек.

А.б. Гаилә бәхетен икенче урынга куеп,   илгә

жиргә хезмәт иткэн кыз-әбиләргә  рәхмәтлебез.
    Валиуллина  Илзирә  башкаруында  “Ачы  тау”  җыры  башкарыла.
1 а.б.Сугыш беткәнгә дә 70 ел җитеп  килә, әмма аның дәhшәте – көл булган шәhәр- авыллар өстендә, яу кырыннан кайтмый калган ир- егетләр , әти- бабалар каберлегендә. Аның сары сагышы әтисезләр йөзендә. Алар сугыш дигән ачы хәсрәтнең фаҗигасен туганнан ук тоеп, ачлык- ялангачлыкның ни икәнен татып үскән. 
2 а.б. 

Әтиләре сугышып йөргән чакта,

Аларның яңа туган елы булган.

Капчык аскан егермеләп хатын

Басуларга кайтып егылган.

Тәпи йөрер- йөрмәс бала- чага 

Буразнадан билчән утаган.

Илгә- икмәк, авыл үзе өчен 

Көлчә салган алабутадан.

Бер бәләкәй көлтә ега алган 

ул елларның хуҗасын.

Олылар кебек күтәргән бит шулар

Ил хәсрәтен,  Ватан нужасын.
  Хәзер  яңгыраячак  җырыбыз  сугыш  чоры  балаларына  багышлана.   Рәхим  итеп  тыңлагыз. 

  Камалиева  Рәфилә  һәм  Камалиева  Инзилә  башкаруында    “Кораб”  җыры.
  1. Утлы еллар үтте, 

    Җиңү килде.

    Күпләр әйләнеп безгә кайтмады.

    Исән-саулар Берлингача җитеп,

    Туган авылларына атлады.

Җиңү көне, күктән күзем алмыйм,

Күгәрченнәр уйный очынып,

Зәңгәр күктә ап-ак канатлары

Көмеш кебек китә чагылып.

2. Җиңү көне җиңел бирелмәде,

    Җыр җырланмый шөһрәт-дан өчен.

    Йөрәк җылый һәрбер солдат өчен,

    Егермеләп миллион җан өчен.

Яңгыра җыр, тыйнак илем өчен,

Рәхмәт, Ватан, җиңдең, талпындың.

Яңгыра, җыр, горурлыгы булып халкымның.

        Аларның якты истәлегенә багышлап,    Каримуллин  Таһир  һәм  Нигматзянов  Булат    “В  землянке”  җырын   башкаралар. 
                   1 а.б.  Ветераннар бик  аз  калды.

Кадерләрен белик аларның

Күргәннәрне тыңлап язып алыйк,

Тарихларга кертик даннарын.
2 а.б. 
Өйләренә барыйк үлгәннәрнең

Толлар хәлен белү саваплы.

Мендәрләрен рәтлик, чәйләр бирик,

Алар өчен без дә җаваплы.
1 а.б.
Сугыштан соң бик күп сулар акты

70 тапкыр килә безгә яз,

70  тапкыр инде май кояшы

Сибәр  җиргә җылы, бирер  наз!
2 а.б.
Олы Мәтәскә  авылы  батырларын,

Горурланып искә алып үттек.

Үлгәннәргә башыбызны иик,

Исәннәрнең кадерен белик.

         Нигматзянова  Ландыш  башкаруында  “____________________________”  җыры  яңгырый.  
        Сәхнәдә  “Балкыш”  бию  коллективы. 

          (Пәрдә  артында  хорга  тезелү)

     1 а.б. Халкым  кайгы-хәсрәт  китергән,  чиксез  булып  тоелган 1418  куркыныч  көнне  бүгенгедәй  хәтерли.  Җирдә  мәңгелек  тынычлык  булсын  өчен  миллионнар  һәлак  була.  Шуның  өчен дә  сугыш  турында  ишетсәк,  йөрәгебез  сыкрый,  җыныбыз  әрни.
     2 а.б. 

 Һәйкәл  булып  баса  җиңүчеләр,

Һә йкәл  булып  баса  батырлар.

Ә  батырлар  ике  тапкыр  үлми

Җирдә  алар  мәңге  балкырлар.

     1 а.б. 

Җиңү  көненә  бу  һәйкәлләргә  җан  иңәр  дә,  алар  барысы бергә “Кешеләр,  безне  онытмагыз”,  диярләр  кебек.  Корбан  булган  ил  уллары,  безнең  хәтердә  мәңге  сакланыр. 

    Таш  һәйкәлләр  балкый  тыныч  кына,
    Өйрәнгәннәр  алар  тынлыкка.

    Һәйкәлләргә  килик,  гөлләр  куйыйк,

    Һәйкәлләрне  тыңлыйк   тын  гына.

         Хор  башкаруында  “Җиңү  килде”  җыры.

   Хөрмәтле  жюри  ,  хөрмәтле  тамашачылар.   Сез  Бөек  Җиңүнең  70  еллыгына  багышланган  “Җиңүгә  илткән  юллар”  фестиваль  конкурсы  концертын  карадыгыз.  Игътибарыгыз,  алкышларыгыз  өчен  бик  зур  рәхмәт.  Киләсе  очрашуларга  кадәр  сау булыгыз.
